
Milli Məclisdə media subyektlərinin gəlir vergisindən 
azad olunmasına dair qanun layihəsi təsdiqləndi
Dünən Sahibə Qafarovanın sədrliyi ilə Milli Məclisin 2023- cü il yaz sessiyasının növbəti 

iclası keçirildi. Sədr əvvəlcə martın 5-də erməni silahlı birləşmələri tərəfindən qanunsuz 
istifadə edilən Xankəndi–Xəlfəli–Turşsu yolunda törədilmiş təxribat barədə məlumat verdi.  
Bildirdi ki,  bu hadisə Azərbaycan, Ermənistan və Rusiya rəhbərlərinin 2020-ci il 10 noyabr 
tarixli üçtərəfli Bəyanatının bütün bəndlərinin tamamilə və qeyd-şərtsiz yerinə yetirilməsi 
zərurətini bir daha göstərir. 

S.Qafarova  dedi ki,  bu təxribatın qar-
şısının alınması zamanı bizim iki əsgəri-
miz şəhid olmuşdur. Həmçinin yaralanan 
hərbçimiz var.  Deputatlar erməni silahlı 
birləşmələrinin törətdikləri təxribatları  
pislədilər. 

Plenar iclasın gündəliyinə  13 məsələ 
daxil edilmişdi. Sonra  Azərbaycan Res-
publikasının İnsan hüquqları üzrə Müvək-
kilinin ombudsmanın  illik məruzəsi din-
lənildi.

“Sosial sığorta haqqında” və “İşsiz-
likdən sığorta haqqında” Azərbaycan 
Respublikasının qanunlarında  dəyişiklik 
edilməsi barədə  qanun layihələrinin qəbu-
lundan sonra  Azərbaycan Respublikasının 
İnzibati Xətalar Məcəlləsində dəyişiklik 
edilməsi haqqında qanun layihəsi üçüncü 
oxunuşda  təqdim edildi.  Layihədə diqqət 
çəkən məqamlardan biri də Azərbaycanda 
jurnalistlərin peşəkar  fəaliyyətinə qanun-
suz müdaxilə edənlərin 00 manatadək cə-
rimələnməsinə dair  dəyişiklik idi. Bununla 
bağlı İnzibati Xətalar Məcəlləsinə dəyişik-
lik layihəsi  oxunuşda qəbul edildi. 

Azərbaycan Respublikasının Vergi 
Məcəlləsində dəyişiklik edilməsi haqqında 
Azərbaycan Respublikası qanununun la-
yihəsi üçüncü oxunuşda qəbul edildi. Bu-
nunla da  Azərbaycanda media subyektlə-

rinin əldə etdikləri gəlirlərin vergidən azad 
olunması məsələsi təsdiqləndi. 

Qanun layihəsinə əsasən, media sub-
yektlərinin kütləvi informasiyanın dərc 
olunması və və ya  yayımlanması olan 
fiziki jurnalistlər istisna olmaqla  və ya 
hüquqi şəxslərin  öz fəaliyyətləri nəticə-
sində əldə etdikləri gəlirlərin, o cümlədən 
reklam gəlirlərinin gəlir vergisindən, mən-
fəət vergisindən və sadələşdirilmiş vergi-
dən azad edilməsi təklif edildi. Məcəlləyə 
dəyişiklik  2023-cü il yanvarın 1-dən tətbiq 
olunmaqla 3 il müddətində qüvvədə olacaq 
və audiovizual media subyektlərinə şamil 
olunmayacaq.

Gündəliyə çıxarılan digər qanun la-
yihələrinin müzakirəsindən sonra müvafiq 
qərar qəbul edildi. 

İclasın sonunda  Milli Məclisin Səd-
ri deputatları  Yel çərşənbəsi və 8 Mart 
Beynəlxalq Qadınlar Günü münasibətilə 
təbrik etdi. 8 Mart Qadınlar Günü münasi-
bətilə Azərbaycan Respublikasının Birinci  
vitse-prezidenti Mehriban xanım Əliyeva-
ya Milli Məclis adından təbrik məktubu 
göndərildi.

Bununla da Milli Məclis öz işini başa 
çatdırdı.

Türk Akademiyası qardaş 
xalqların mənəvi xəzinəsidir

2010-cu ildə yaradılmış və 2014-cü ildən beynəlxalq təşkilat statusu almış 
Beynəlxalq Türk Akademiyası türk dövlətləri arasında elmi-mədəni inteqrasiya 
prosesini həyata keçirən qurumlardan biridir. Müsahibimiz Türk Dövlətləri 
Təşkilatının ötən ilin sonunda Səmərqənddə keçirilmiş IX Zirvə görüşündə bu 
qurumun yeni prezidenti seçilmiş soydaşımız, akademik Şahin Mustafayevdir.

– Şahin müəllim, yaxın illərdə 
Türk Akademiyasında hansı tədbirlər 
həyata ke iriləcək  

– Beynəlxalq Türk Akademiyasının 
fəaliyyəti dilçilik, tarix, arxeologiya, et-
noqrafiya, eləcə də humanitar və ictimai 
elmlərin bir neçə sahəsini əhatə edir. 
2023-cü il və yaxın gələcəkdə, ilk növ-
bədə, qardaş xalqlarımızın dil sahəsin-
də yaxınlaşması prioritet məsələlərdən 
olduğu üçün bu il ortaq terminologiya-
nın yaradılması istiqamətində müasir 
türk dillərində işlənən terminlərin müqa-
yisəli lüğətlərini hazırlayıb nəşr etməyi 
planlaşdırırıq. 

Termin birliyinin təmin edilməsi ilə 
qarşılıqlı əlaqə və anlaşma səviyyəsi 
daha da artacaq. Digər tərəfdən ortaq 
türk terminologiyasının formalaşması 
həm də türk elmi dilinin inkişafına təkan 
verəcəkdir. Çünki elmi dilin bünövrəsini 
də nəticədə terminlər təşkil edir.

Başqa bir layihəmiz “Avrasiyanın 
türkdilli toponimləri” layihəsidir. 

2023-cü ildə həyata keçirəcəyi-
miz digər layihə isə “Türk dünyasının 
müqəddəs yerləri” adlanır. Məqsədi-
miz türk dünyası üçün əhəmiyyətli olan 
müqəddəs yerləri özündə əks etdirən 
atlası hazırlamaq və qardaş xalqlarımı-
zın tarixi bağlarını bir daha ortaya çıxar-
maqdır. 

Digər mühüm layihəmiz XIX–XX əs-
rin əvvəllərində türk maarifçi mütəfək-
kirləri ilə bağlı bioqrafik toplunun ha-
zırlanmasıdır. Məqsəd türk maarifçilik 
hərəkatının tarixində mühüm rol oyna-
mış mütəfəkkirlər haqqında bioqrafik 
məlumatlar vermək, onların ideyaları və 
xidmətləri barədə bilgiləri ümumiləşdir-
məklə yanaşı, bu görkəmli şəxsiyyət-
lərin bir-biri ilə əməkdaşlıq və qarşılıqlı 
əlaqəsini bir daha tədqiq etməkdir. 

 “Avrasiyada əski türk bədizləri daş 
heykəlləri  kataloqu” adlanan daha bir 
layihəmiz isə Monqolustandan Şərqi 
Avropaya qədər uzanan geniş coğrafi-
yada qədim türklərin maddi-mədəniy-
yətinin mühüm bir parçası olan daşdan 
hazırlanmış insan heykəllərini araşdır-
mağı nəzərdə tutur. “Türk dünyasının 
100 məşhur şəxsiyyəti” başlıqlı layihə-
mizin icrası da davam etdiriləcək. Yuxa-
rıda sadalananlardan əlavə, türk xalqla-
rının ortaq tarixi və mədəniyyəti ilə bağlı 
bir sıra digər tədqiqat layihələrimiz də 
nəzərdə tutulur.

– Akademiyanın arxeolo i tə-
dqiqatları xüsusi maraq doğuran 
sahələrdəndir. 

– 2022-ci il Akademiyanın arxeolo-
ji tədqiqatları baxımından uğurlu bir il 
olmuşdur. Monqolustanın Nomqon va-
disində Türk Akademiyası və Monqo-
lustan Elmlər Akademiyası Arxeologiya 
İnstitutunun birgə apardığı qazıntılar nə-
ticəsində qədim türk dövrünə aid məq-
bərə kompleksi və kitabənin yuxarı his-
səsi aşkar olunmuşdur. Bundan başqa, 
bu il Sırdərya hövzəsindəki qədim oğuz 
şəhərlərində araşdırma aparmaq niyyə-
tindəyik. Hazırda bu işlərə hazırlıq mər-
hələsindəyik.

– Akademiyanın dil və tarix sahələri 
üzrə fəaliyyətləri davam etdiriləcək. An-
caq bu il qeyd olunanlardan əlavə, iqti-
sadiyyat, siyasi elmlər və hüquq sahə-
sində də tədqiqatlara diqqət yetirmək 
niyyətindəyik. Beynəlxalq Türk Akade-
miyası artıq Türk Dövlətləri Təşkilatı 
Katibliyi ilə birlikdə “Türk dünyasında 
iqtisadi əməkdaşlıq və inteqrasiya” adlı 
proqramın icrasına başlamışdır. 

Akademiyanın dilçilik ilə bağlı iş-
ləri də davam etdiriləcək. T RKSOY 
və Türk Mədəniyyəti və İrsi ondunun 
da birgə təşkilatçılığı ilə bu il Bişkekdə 
“Beynəlxalq Türk Dili orumu” keçirilə-
cək. 

Beynəlxalq Türk Akademiyasının 
təşəbbüsü ilə 201 -ci ildə yaradılan 
Türk Dünyası Akademiyalar Birliyinin 
əhəmiyyətli bir qurum olduğunu hesab 
edirik. Bu platformanın işini canlandır-
maq istiqamətində səylərimizi artıraca-
ğıq. Bu il üçün planlaşdırdığımız digər 
mühüm bir tədbirimiz Şuşada keçirilə-
cək. Bildiyiniz kimi, bu il Şuşa şəhəri 
“Türk dünyasının mədəniyyət paytaxtı” 
elan olunub. Eyni zamanda, bu il Vil-
helm Tomsen tərəfindən qədim türk 
əlifbasının oxunmasının 130-cu ildönü-
müdür. Biz bu yubileyin işğaldan azad 
edilmiş Azərbaycan torpaqlarında qeyd 
olunmasını əlamətdar hesab edirik. Bu 
tədbiri üzv ölkələrin NESCO Milli Ko-
missiyaları ilə birlikdə təşkil edəcəyik. 

2023-cü ilin payızında türk xalqları-
nın ortaq tarixinə həsr olunan daha bir 
beynəlxalq konqresin keçirilməsini də 
planlaşdırırıq. Bu tədbir sırasında qə-
dim dövr və orta əsrlərdə türk dövlətçilik 
tarixi, tariximizin dövrləşmə problemləri, 
tariximizdə şəhər mədəniyyəti və köçə-
rilik komponentləri və digər mühüm elmi 
məsələlər müzakirə ediləcək.  

2023-cü il bütün türk dünyası üçün 
mühüm olan yubileylər və tarixlər ilə 
əlamətdar bir ildir. Onların arasında 
Əbureyhan Biruninin  anadan olma-
sının 10 0 illiyi, Sultan Bəybarsın 00 
illiyi, Ağqoyunlu zun Həsənin 600 illiyi, 
Azərbaycan xalqının ümummilli lideri 
Heydər Əliyevin 100 illik yubileyi, Tür-
kiyə Respublikasının quruluşunun 100 
illiyininin keçirilməsini qeyd etmək ye-
rinə düşər. 

– Son vaxtlar ortaq türk əlifbası 
mövzusu yenidən gündəmdədir. 

– Ortaq əlifba məsələsi bundan 
sonra da prioritetimiz olacaq. Türk Aka-
demiyasının yaradılması haqqında Sa-
zişin 2-ci maddəsində Akademiyanın 
məqsəd və vəzifələri sırasında “bütün 
türk dilləri üçün istifadə olunacaq uyğun 
əlifbanın hazırlanması” göstərilmişdir. 
Həmçinin Türk Dövlətləri Təşkilatının 
İstanbul Zirvə Toplantısında qəbul edil-
miş “Türk dünyası 2040 vizyonu” sənə-
dindəki TDT-yə üzv dövlətlər arasında 
daha yaxşı ünsiyyətin qurulması üçün 
əlifba və terminologiya sahəsində birli-
yin təmin edilməsinə xüsusi diqqət ye-
tirilmişdir.

Cari ildə Türk Akademiyası nəzdin-
də “Ortaq əlifba komissiyası” yaradıla-
caq və komissiyanın ilk iclası Bişkekdə 
Türk Dil Qurumu ilə əməkdaşlıq çərçi-
vəsində, “Beynəlxalq Türk Dili orum” 
proqramı üzrə keçiriləcəkdir. 

Bizim əməkdaşlıq coğrafiyamız ge-
nişdir, Monqolustandan Pakistana qə-
dər türk dünyası ilə sıx tarixi əlaqələri 
olan ölkələrin akademik qurumları ilə 
birgə fəaliyyətimiz, layihələrimiz var.

stəlik, biz dünyanın türkologiya 
mərkəzləri və alimləri ilə əməkdaşlıq 
edirik, bu mövzuda bütün dünyaya açıq 
bir qurumuq. 

Zəngəzur dəhlizinin  
Naxçıvan qapısı

Vətən müharibəsindən sonra Azərbaycanın regionda 
yaratdığı yeni reallıqlardan biri də hazırda ən çox 
diqqət mərkəzində olan Zəngəzur dəhlizinin açılmasıdır. 
Azərbaycan, Rusiya və Ermənistan liderlərinin birgə 
imzaladıqları 2020-ci il 10 noyabr anlaşmasına əsasən, 
ölkəmizin qədim Zəngəzur ərazisindən Naxçıvana nəqliyyat 
və kommunikasiya xətlərinin açılması bu dəhlizin əsas 
hissəsini təşkil edir. Ümumiyyətlə, Zəngəzur dəhlizi layihəsi, 
təkcə Naxçıvanla Azərbaycanın digər bölgələri arasında 
nəqliyyat körpüsü deyil, region, həmçinin  Çin və Orta Asiya 
ölkələrini Azərbaycan – Türkiyə vasitəsilə Avropanın tranzit–
nəqliyyat xəttinə bağlayır.  
Azərbaycana gəldikdə isə 

Zəngəzur dəhlizi ölkəmizi Şərq 
və Qərb arasında mühüm qo-
vuşağa çevirir, o cümlədən 
ölkəmizin ayrılmaz tərkib his-
səsi olan Naxçıvan Muxtar 
Respublikasını faktiki olaraq 
nəqliyyat-kommunikasiya blo-
kadasından çıxarır. 

Bir neçə gün bundan əv-
vəl “Azərbaycan Dəmir Yolları” 
Qapalı Səhmdar Cəmiyyətinin 
QSC  təşkilatçılığı ilə media 

nümayəndələrinin üzuli-Cəb-
rayıl-Zəngilan istiqamətində 
səfəri də bu istiqamətdə dəmir 
yolu xəttinin tikintisi ilə bağlı 
məlumatlandırma məqsədi da-
şıyırdı. 

Horadizdən Ağbəndədək 
dəmir yolu xəttinin layihələn-
dirmə və tikinti işlərinə ölkə 
başçısı İlham Əliyevin 2021-ci 
il 13 mart tarixli müvafiq sərən-
camına əsasən başlanılıb. Də-
mir yolu xətti tək xətlidir və ox 
üzrə uzunluğu 110,4 kilometr, 
yan yollarla birlikdə 140,6 ki-
lometrdir. Layihə üzrə 9 stan-
siyanın tikintisi nəzərdə tutu-
lub. Bunlar Horadiz, Mərcanlı, 
Mahmudlu, Soltanlı, Qumlaq, 
Həkəri, Mincivan, Bartaz, Ağ-
bənd stansiyalarıdır. 

“Azərbaycan Dəmir Yolla-

rı”nın tikintiyə nəzarət idarəsi-
nin şöbə rəisi Kənan Rzayev 
bizimlə söhbətində bildirdi ki, 
Horadizdən Ağbəndədək tikin-
tisi aparılan dəmir yollarında 
41 körpü, 22 avtomobil keçi-
di, 3 tunel, 2 qalereya, 4 hey-
vanlar üçün keçid, 2 3 ədəd 
suötürücü boru və 144 ədəd 
ehtiyat keçidi, o cümlədən 70 
ədəd yoldəyişən, 110,4 kilo-
metr rabitə və işarəvermə sis-
teminin inşası nəzərdə tutul-
maqla, ümumilikdə 469 ədəd 
mühəndis qurğusunun tikintisi 
nəzərdə tutulub. Öyrəndik ki, 
ox üzrə uzunluğu 110,4 kilo-
metr olan dəmir yolu xəttinin 
60 metr enində minatəmiz-
ləmə işləri tamamlanıb, geniş-
lənmələr tələb olunan yerlərdə 
isə minatəmizləmə işləri da-
vam edir.

Müsahibimiz bildirdi ki, 
adıçəkilən dəmiryolu xəttin-
də tikinti işləri üç mərhələdə 
aparılır. Birinci mərhələ 0-30 
kilometr, ikinci mərhələ 30-  
kilometr, üçüncü mərhələ isə 

-110,4 kilometr məsafəni 
əhatə edir. 60 kilometr uzun-
luğunda dəmir yolunda rels-
lər quraşdırılıb, 300-ə yaxın 
mühəndis qurğularının işləri 
yekunlaşıb. Hazırda isə yolun 

62-72-ci kilometrlərində  də-
miryolunun torpaq yatağı və 
mühəndis qurğularının tikintisi 
davam etdirilir. 

Bunu da qeyd edək ki, bu 
dəmir yolu xətti, eyni zaman-
da, Həkəri çayının üstündən 
keçir. Horadiz-Ağbənd dəmir-
yolu xəttinin 6 -ci kilometrli-
yində çayın üzərində salınmış 
Həkəri körpüsü Azərbaycanda 
ən uzun dəmir yolu körpüsü-
dür. Dəmir-beton dayaqlardan 
inşa edilmiş 13 aşırımlı bu 
körpünün uzunuğu 41  metr-
dir. Kənan Rzayev bildirdi ki, 
körpünün tikintisi ilə əlaqədar 
Həkəri çayının istiqaməti mü-
vəqqəti olaraq dəyişdirilib. Ha-
zırda isə burada beton-kons-
truksiya işləri yekunlaşıb, 
torpaq bərkitmə tədbirləri isə 
davam etdirilir. 

Həmsöhbətim onu da 
qeyd etdi ki, Horadiz-Ağbənd 
dəmir yolu təkxətli olaraq la-
yihələndirilib, ancaq  sərnişin 
və yükdaşımalarının daha ra-
hat hərəkəti üçün stansiyalar-
da dəmiryollları üçxətli olaraq 
planlaşdırılıb. Bu da qatarların 

gün ərzində kəsintisiz olaraq 
rahat hərəkət etməsinə imkan 
verəcək. 

Qeyd edək ki, hazırda 
nəzərədə tutulmuş layihə üzrə 
işlərin 40 faizə qədəri görülüb, 
ümumilikdə isə adıçəkilən  is-
tiqamət üzrə işlərin yekunlaş-
dırılması gələn ilin ortalarına 
nəzərdə tutulub. Necə deyər-
lər, bütün işlər plan üzrə ge-
dir. Ölkə Prezidentinin dediyi 
kimi: “Zəngəzur dəhlizinin 
açılması ilə əlaqədar geniş-
miqyaslı işlər aparılır, dəmir 
yolları, avtomobil yolları çəkilir. 
Zəngəzur dəhlizinin açılması 
mütləq olmalıdır, Ermənistan 
bunu istəsə də, istəməsə də. 
Biz ortaya güclü iradə qoy-
muşuq, bütün işlər plan üzrə 
gedir. Bizim tələbimiz əsaslıdır 
və ədalətlidir. Azərbaycanın 
əsas hissəsi ilə onun ayrılmaz 
hissəsi olan Naxçıvan Muxtar 
Respublikası ilə bizim bağlan-
tımız olmalıdır və olacaqdır”.

Səbuhi ƏSƏNOV, 
“Xalq qəzeti”

Azərbaycan Respublikası 
Nazirlər Kabinetinin Qərarı

“Hədəfli maliyyə sanksiyaları 
haqqında” Azərbaycan Respublikası-
nın 2022-ci il 30 dekabr tarixli 7 2-VIQ 
nömrəli Qanununun tətbiqi barədə” 
Azərbaycan Respublikası Prezidentinin 
2023-cü il 31 yanvar tarixli 200  nöm-

rəli ərmanının 2.2.1-ci yarımbəndinin 
icrasını təmin etmək məqsədilə Azər-
baycan Respublikasının Nazirlər Kabi-
neti q rara al r

“Terrorçuluğun və terrorçuluğun 
maliyyələşdirilməsinin, kütləvi qırğın 
silahlarının yayılmasının və yayılma-
sının maliyyələşdirilməsinin qarşısının 
alınması məqsədilə Birləşmiş Millətlər 
Təşkilatının Təhlükəsizlik Şurası tərə-
findən qəbul edilmiş və sanksiya tət-
biq edilməli fiziki şəxslər və qurumları 
müəyyən edən qətnamələrin Siyahısı” 
təsdiq edilsin əlavə olunur .

Əli ƏSƏ OV, 
Azərbaycan Respublikasının  

Baş naziri
eyd  ərarlara edilmiş əlavələrin tam mətni ilə .nk.gov.az və  

.xalqqazeti.az saytlarında tanış ola bilərsiniz.

“Məşğulluğa Dəstək  
layihəsi” bölgələrdə...

Dünya Bankının maliyyə dəstəyi ilə Əmək və Əhalinin Sosial Müdafiəsi 
Nazirliyinin icra etdiyi “Məşğulluğa Dəstək layihəsi”nə diqqəti artırmaq, 
nəzərdə tutulan kateqoriyaları layihəyə cəlb etmək məqsədilə Saatlı və 
Sabirabadda ictimai dinləmələr keçirilib. 

Tədbirdə işaxtaran və işsiz, o cüm-
lədən öz biznesini qurmaq istəyən 
şəxslərə layihənin hədəf və məqsədlə-
ri, əhatə dairəsi, layihənin icrası zama-
nı ətraf mühit və sosial məsələlərə dair 
tələblər, proqramın gözlənilən faydaları 
açıqlanıb. Həmçinin müraciət və iştirak 
qaydalarına dair ətraflı məlumat verilib, 
onları maraqlandıran suallar cavablan-
dırılıb. Layihə çərçivəsində öz biznesini 
qurmaq istəyən şəxslərə müvafiq töv-
siyələr verilib. Görüşün sonunda işti-
rakçılara layihə və təqdim edilən biznes 
zərflər barədə məlumatların əks olun-

duğu çap materialları paylanıb.
“Azərbaycanda məşğulluğa dəstək” 

layihəsi üzrə 22 min işsiz şəxsin  kiçik 
biznesə çıxışına imkan yaradılması 
nəzərdə tutulub və onların bir çoxu la-
yihənin dəstəyi ilə işlərini qurub. 

Qeyd edək ki, layihəyə cəlb olunan-
lar üçün ilkin mərhələdə biznes təlimlər 
təşkil olunur. Təlimlərin sonunda keçi-
rilən qiymətləndirmə prosesində biznes 
planlarını müdafiə edən şəxslərə isteh-
sal və xidmət sahələri üzrə avadanlıqlar 
verilir.

